Ա Մ Փ Ո Փ Ա Թ Ե Ր Թ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԿԱՏԱՐՎԱԾ ԱՌԱՋԱՐԿՈՒԹՅՈՒՆՆԵՐԻ 
	Առարկության, առաջարկության

հեղինակը

	Առարկության, առաջարկության

բովանդակությունը
	Եզրակացություն
	Կատարված փոփոխություններ

	1
	2
	3
	4

	ՀՀ փաստաբանների պալատ 2017-08-04   թիվ     01/02/1948-17    գրություն
	            «Հայաստանի Հանրապետության կառավարության 2011 թվականի հունիսի 2-ի N 860-Ն որոշման մեջ  փոփոխություններ և  լրացում կատարելու մասին» Հայաuտանի Հանրապետության կառավարության որոշման նախագծի վերաբերյալ առաջարկում են.

          Նախագծի 1-ին կետի 3-րդ ենթակետով առաջարկվում է փաստաբանների կամ փաստաբանական գրասենյակների համար իրավաբանական անձանց պետական գրացնում, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառում իրականացնող մարմնի սպասարկման գրասենյակների գործառույթներն իրականացնելու նպատակով կամ գրանցամատյանի տեղեկություններն ինքնաշխատ եղանակով ստանալու նպատակով Հայաստանի Հանրապետության արդարադատության նախարարության աշխատակազմի պետական ռեգիստրի գործակալության տեղեկավական համակարգին միանալու սակագին սահմանել 50000 ՀՀ դրամը:

          Մինչդեռ, գտնում ենք, որ առաջարկված իրավակարգավորումը խնդրահարույց է՝ հետևյալ պատճառաբանությամբ:

          1. Նախագծի վերոգրյալ կետի բովանդակությունից հետևում է, որ նշված՝ 50000 ՀՀ դրամ սակագինը սահմանված է կամ իրավաբանական անձանց պետական գրանցում, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառում իրականացնող մարմնի սպասարկման գրասենյակների գործառույթներն իրականացնելու նպատակով կամ գրանցամատյանի տեղեկություններն ինքնաշխատ եղանակով ստանալու նպատակով Հայաստանի Հանրապետության արդարադատության նախարարության աշխատակազմի պետական ռեգիստրի գործակալության տեղեկատվական համակարգին միանալու համար:
         Հիմք ընդունելով վերոգրյալը և ղեկավարվելով «Իրավական ակտերի մասին» ՀՀ օրենքի 45-րդ հոդվածի 10-րդ մասով, ստացվում է, որ երկու ծառայությունից օգտվելու դեպքում էլ փաստաբանի կամ փաստաբանական գրասենյակի կողմից պետք է վճարվի 100000 ՀՀ դրամ, որը կարծում ենք չի կարող համաչափ գնահատվել, հատկապես հաշվի առնելով նույն ծառայություններից օգտվելու համար նոտարների համար նախատեսված սակագինը:

        2. Ի տարբերություն գործող իրավակարգավորման՝ ՀՀ կառավարության նույն որոշման 12-րդ կետով փաստաբանների և փաստաբանական գրասենյակների համար նախատեսվել է նաև գրանցամատյանի տեղեկություններն ինքնաշխատ եղանակով ստանալու նպատակով Հայաստանի Հանրապետության արդարադատության նախարարության աշխատակազմի պետական ռեգիստրի գործակալության տեղեկատվական համակարգին միանալու հնարավորությունը:

         Ընդ որում, որպես հիմնավորում՝ վկայակոչվել է ՀՀ կառավարության 2012 թվականի սեպտեմբերի 6-ի «Հայաստանի Հանրապետության արդարադատության նախարարության պետական ռեգիստրի գործակալության պետական միասնական գրանցամատյանի տեղեկություններն ինքնաշխատ եղանակով ստանալու իրավունք ունեցող մասնավոր անձանց խմբերի (ըստ գործունեության տեսակների) ցուցակը հաստատելու մասին» թիվ 1125-Ն որոշումը, որի համաձայն՝ որպես նման իրավունք ունեցող սուբյեկտներ՝ հանդես են գալիս նաև վերջին երկու տարվա ընթացքում տարեկան առնվազն 30 մլն դրամի հարկվող շրջանառություն ունեցող փաստաբանական գրասենյակները կամ առնվազն վերջին 5 տարվա ընթացքում գործունեություն իրականացրած անհատ փաստաբանները:
         Անշուշտ, արդարացված է նաև փաստաբաններին նախատեսելը նշված ցանկում, սակայն գտնում ենք, որ հիմնավորված չէ կարգավորման առաջարկվող տարբերակը:
         Մասնավորապես, գործող իրավակարգավորման համաձայն՝ միայն իրավաբանական անձանց պետական գրանցում, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառում իրականացնող մարմնի սպասարկման գրասենյակների գործառույթներն իրականացնելու նպատակով Հայաստանի Հանրապետության արդարադատության նախարարության աշխատակազմի պետական ռեգիստրի գործակալության տեղեկատվական համակարգին միանալու համար փաստաբանների և փաստաբանական գրասենյակների համար սահմանված է սակագին՝ 10000 ՀՀ դրամ:

        Ստացվում է, որ առաջարկվող իրավակարգավորման համաձայն անհարկի վատթարացվում է փաստաբանների և փաստաբանական գրասենյակների դրությունը՝ իրավաբանական անձանց պետական գրանցում, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառում իրականացնող մարմնի սպասարկման գրասենյակների գործառույթներն իրականացնելու նպատակով Հայաստանի Հանրապետության արդարադատության նախարարության աշխատակազմի պետական ռեգիստրի գործակալության տեղեկատվական համակարգին միանալու համար՝ սահմանված 10000 ՀՀ դրամ սակագինը վերածելով 50000 ՀՀ դրամի:
         3. Ավելին, նախագծով նույն ծառայությունների համար փաստաբանների և փաստաբանական գրասենյակների համար սահմանված է սակագին՝ 50000 ՀՀ դրամ, իսկ նոտարների համար՝ 20000 ՀՀ դրամ, և ոչնչով հիմնավորված և պատճառաբանված չէ մի կողմից՝ փաստաբանների և փաստաբանական գրասենյակների, մյուս կողմից՝ նոտարների կողմից նույն ծառայությունների համար տարբեր սակագներ սահմանելը:
        Հիմք ընդունվելով վերոգրյալը, առաջարկվում է Որոշման 1-ին հավելվածի 12-րդ կետը թողնել անփոփոխ (պետական հաշվառում իրականացնող մարմնի սպասարկման գրասենյակների գործառույթներն իրականացնելու նպատակով Հայաստանի Հանրապետության արդարադատության նախարարության աշխատակազմի պետական ռեգիստրի գործակալության տեղեկատվական համակարգին միանալու համար սահմանված 10000 ՀՀ դրամ սակագինը չփոփոխել), իսկ փաստաբանների և փաստաբանական գրասենյակներից համար գրանցամատյանի տեղեկություններն ինքնաշխատ եղանակով ստանալու նպատակով Հայաստանի Հանրապետության արդարադատության նախարարության աշխատակազմի պետական ռեգիստրի գործակալության տեղեկատվական համակարգին միանալու սակագինը սահմանել առանձին ենթակետով՝ նախատեսելով դրա առավել ցածր և ողջամիտ չափ:

	Ընդունվել է մասնակի
	Հարկ է նշել, որ նախագծի նպատակը ոչ թե առանձին երկու գործառույթների իրականացման համար 50000-ական ՀՀ դրամ սակագին սահմանելն է, այլ երկու գործառույթների իրականացման համար 50000 ՀՀ դրամի գանձումն է: Ուստի, նախագծի հիշյալ դրույթը շարադրվել է նոր խմբագրությամբ և 50000 ՀՀ դրամ սակագինը սահմանվել է իրավաբանական անձանց պետական գրացնում, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառում իրականացնող մարմնի սպասարկման գրասենյակների գործառույթներն իրականացնելու նպատակով և գրանցամատյանի տեղեկություններն ինքնաշխատ եղանակով ստանալու նպատակով Հայաստանի Հանրապետության արդարադատության նախարարության աշխատակազմի պետական ռեգիստրի գործակալության տեղեկավական համակարգին միանալու համար:

	ՀՀ ֆինանսների նախարարություն 2017-08-08 թիվ 01.1/8-3/14349-17 գրություն
	          «Հայաստանի Հանրապետության կառավարության 2011 թվականի հունիսի 2-ի N 860-Ն որոշման մեջ  փոփոխություններ և  լրացում կատարելու մասին» Հայաuտանի Հանրապետության կառավարության որոշման նախագծի վերաբերյալ առաջարկում են.

Որոշմամբ հաստատված հավելվածի 39-րդ կետի 9-րդ ենթակետի համաձայն ոչ առևտ​րային կազմակերպությունների (բացառությամբ կուսակցությունների, կրոնական կազ​մա​կերպությունների և համատիրությունների) կանոնադրության փոփոխության գրանցման հա​մար նախատեսվում է 20.000 ՀՀ դրամ վճար:

Նախագծի 1-ին կետի 2-րդ ենթակետով նախատեսվում է Որոշման հավելվածը լրացնել 39-րդ կետի 9.1-րդ ենթակետով, համաձայն որի ոչ առևտրային կազմակերպությունների (բա​​ցառությամբ կուսակցությունների, կրոնական կազմակերպությունների և հա​մա​տի​րու​թյուն​ների) նոր խմբագրությամբ կանոնադրության գրանցման համար նախատեսվում է սահ​մանել 60.000 ՀՀ դրամ վճար:

Հաշվի առնելով, որ «Իրավական ակտերի մասին» ՀՀ օրենքի 70-րդ հոդվածի 2-րդ մա​սի 3-րդ կետը, որի համաձայն իրավական ակտում փոփոխությունները կատարվում են նրա առանձին` բաժիններ, գլուխներ, հոդվածներ, մասեր, կետեր, պարբերություններ կամ նա​​խադասություններ նոր խմբագրությամբ շարադրելու միջոցով, գտնում ենք, որ բա​ցա​կա​յում է վերոնշյալ գործառույթների տարանջատման իրավական հիմքը, ինչպես նաև հիմ​նա​վոր​ված չէ դրույքաչափերի միջև առկա մեծ տարբերությունը՝ հաշվի առնելով նաև այն հանգամանքը, որ ըստ էության երկու դեպքում էլ իրականացվելու է կանոնադրության փոփոխության գրանցման գործընթաց:   

        Նախագծի 1-ին կետի 3-րդ ենթակետի համաձայն իրավաբանական անձանց պե​տա​կան գրան​ցում, իրավաբանական անձանց առանձնացված ստորաբաժանումների, հիմ​նարկ​ների և անհատ ձեռնարկատերերի պետական հաշվառում իրականացնող մարմնի սպա​սարկման գրա​սենյակների գործառույթներն իրականացնելու նպատակով կամ գրան​ցա​​​մատյանի տե​ղե​կություններն ինքնաշխատ եղանակով ստանալու նպատակով ՀՀ ար​դա​րա​դատության նախարարության աշխատակազմի պետական ռե​​գիստրի գոր​ծակալության տե​ղեկատվական համակարգին միանալու համար նա​խա​տես​վում է 50.000 ՀՀ դրամ վճար: Մինչդեռ գործող որոշմամբ միայն վերը նշված տեղեկատվական հա​մա​կարգին միանալու հա​​մար սահմանված  վճարը կազմում է 10.000 ՀՀ դրամ: Այս տե​սանկ​յո​ւ​նից ևս հիմ​նա​վոր​ման կա​րիք ունի առաջարկվող դրույքաչափը:
	Ընդունվել է մասնակի
	Նախագծի 1-ին կետի 2-րդ ենթակետով Որոշման հավելվածի 39-րդ կետում լրացվող 9.1-րդ ենթակետի վերաբերյալ հայտնում ենք հետևյալը. 

Հայաստանի Հանրապետության արդարադատության նախարարության աշխատակազմի իրավաբանական անձանց պետական ռեգիստրի գործակալության (այսուհետ` Գործակալություն) կողմից ոչ առևտրային կազմակերպությունների (բացառությամբ կուսակցությունների, կրոնական կազմակերպությունների և համատիրությունների) կանոնադրության  փոփոխությունների  պետական գրանցման համար պահանջվող  փաստաթղթերի կազմման աշխատանքի իրականացման ընթացքում հանգել է այն եզրակացության, որ եթե փոփոխությունների պետական գրանցման համար ներկայացվող անհրաժեշտ փաստաթղթերի կազմման ժամանակ կազմվում է ծառայությունների մատուցման համար դիմում ներկայացնող անձի կողմից կոնկրետ  դիմումում նշված փոփոխության տեսակի (օրինակ` անվանման, գտնվելու վայրի հասցեի փոփոխությունը,  գործունեության առարկայի և նպատակների ու խնդիրների փոփոխությունը և այլն) հետ կապված օրենքով սահմանված փաստաթուղթերը, ապա նոր խմբագրությամբ  կանոնադրության համար օրենքով սահմանված փաստաթղթերի պատրաստման ժամանակ Գործակալության աշխատակցի կողմից մինչև փաստաթղթերի կազմման աշխատանքը իրականացվում է տվյալ ոչ առևտրային կազմակերպության հիմնադիր փաստաթղթերի խորքային ուսումնասիրություն` կապված  իրավաբանական անձի կառուցվածքային առանձնահատկությունների, գործադիր մարմնի լիազորությունների և օրենքներից բխող համապատասխանեցումների հետ, օրինակ.

Ծառայությունների մատուցման համար դիմում ներկայացնող անձի կողմից պատվիրվել է պետական գրանցում ստացած նախկին կանոնադրությունը համապատասխանեցնել «Հասարակական կազմակերպությունների մասին» Հայաստանի Հանրապետության օրենքի պահանջներին և կազմել նոր խմբագրությամբ կանոնադրություն` պետական գրանցման համար օրենքով նախատեսված այլ փաստաթղթերի հետ միաժամանակ: Կոնկրետ դեպքում Գործակալության աշխատակցի կողմից` 

1. պատրաստվում է նոր խմբագրությամբ կանոնադրություն` ոչ առևտրային կազմակերպության համար, որն ունի բարձրագույն մարմին և գործադիր մարմին` իրենց բոլոր լիազորություններով.

2.պատրաստվում է նոր խմբագրությամբ կանոնադրություն` ոչ առևտրային կազմակերպության համար, որն ունի բարձրագույն մարմին, կոլեգիալ կառավարման մարմին, գործադիր մարմին և վերահսկողություն իրականացնող մարմին` իրենց բոլոր լիազորություններով.
3. պատրաստվում է նոր խմբագրությամբ կանոնադրություն` ոչ առևտրային կազմակերպության համար, որն ունի բարձրագույն մարմին, գործադիր մարմին և վերահսկողություն իրականացնող մարմին` իրենց բոլոր լիազորություններով, չունի կոլեգիալ կառավարման մարմին.
4. պատրաստվում է նոր խմբագրությամբ կանոնադրություն` ոչ առևտրային կազմակերպության համար, որն ունի բարձրագույն մարմին, կոլեգիալ կառավարման մարմին, գործադիր մարմին և վերահսկողություն իրականացնող մարմին` իրենց բոլոր լիազորություններով, իսկ կոլեգիալ գործադիր մարմնին տրված է լիազորություններ, որոնք ոչ առևտրային կազմակերպության բարձրագույն մարմնի բացառիկ իրավասությունների մեջ չեն մտնում, իսկ վերահսկողություն իրականացնելու օրենքով սահմանված լիազորությունները տրված են կազմակերպության բարձրագույն մարմնին.
5. պատրաստվում է նոր խմբագրությամբ կանոնադրություն` այլ մարմինների կողմից գրանցված ոչ առևտրային կազմակերպության համար, որն ունի բարձրագույն մարմին, կոլեգիալ կառավարման մարմին, գործադիր մարմին և վերահսկողություն իրականացնող մարմին` իրենց բոլոր լիազորություններով, ինչպես նաև անչափահաս անդամների անդամագրման կարգի, նրանց իրավունքերի և պարտականությունների առանձնահատկություններով.

6. պատրաստվում է նոր խմբագրությամբ կանոնադրություն` ոչ առևտրային կազմակերպության համար, որն ունի  բարձրագույն մարմին, գործադիր մարմին, ինչպես նաև գործադիր մարմնից բացի կազմակերպության անունից առանց լիազորագրի հանդես գալու իրավասություն ունեցող մարմին` իրենց լիազորություններով.

7. պատրաստվում է նոր խմբագրությամբ կանոնադրություն` ոչ առևտրային կազմակերպության համար, որն ունի  բարձրագույն մարմին, գործադիր մարմին, ինչպես նաև գործադիր մարմնից բացի կազմակերպության անունից առանց լիազորագրի հանդես գալու իրավասություն ունեցող մարմին և կոլեգիալ մարմին` տարբեր անվանումներով (խորհուրդ, վարչություն, նախագահություն, քարտուղարություն, հորգեբարձուների խորհուրդ և այլն) և լիազորություններով:

Նշված տարբերակներով նոր խմբագրությամբ կանոնադրության մշակման ժամանակ ներկայացված տեղեկությունները ամբողջությամբ համադրվում են նախկին պետական գրանցում ստացած կանոնադրության և տեղեկությունների հետ, պատվիրատուին տեղեկացվում է կառավարման մոդելի, գործադիր մարմնին տրված լիազորությունների, հաշվետվություններ ներկայացնելու կարգի և ժամկետների, օրենքների պահանջների հետ կապված կազմակերպությունների մարմինների լիազորությունների փոփոխությունների և այլնի մասին, որից հետո ստանալով պատվիրատուի համաձայնությունը վերը նշված փոփոխությունների, ինչպես նաև նրա կողմից առաջարկված կառավարման այլ մոդելի մասին, Գործակալության կողմից պատրաստվում է պատվիրատուի կողմից նախընտրելի նոր խմբագրությամբ կանոնադրության նախագիծը:

Նշված տարաբնույթ պահանջներով աշխատանքները աշխատատար, ժամանակատար, պարտադիր և անխուսափելի են ոչ առևտրային կազմակերպության նոր խմբագրությամբ կանոնադրության համար օրենքով սահմանված փաստաթղթերի կազմման ժամանակ, որի համար սահմանված արտաբյուջետային 20.000 ՀՀ դրամի չափով վճարը անիրատեսական է և ոչ բավարար, աշխատանքի կշիռը և դրա դիմաց կատարվող վճարը անհամապատասխան են:
Ինչ վերաբերում է  Նախագծի 1-ին կետի 3-րդ ենթակետին, ապա հարկ է նշել, որ հիշյալ ենթակետը շարադրվել է նոր խմբագրությամբ և 50000 ՀՀ դրամ սակագինը սահմանվել է իրավաբանական անձանց պետական գրացնում, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառում իրականացնող մարմնի սպասարկման գրասենյակների գործառույթներն իրականացնելու նպատակով և գրանցամատյանի տեղեկություններն ինքնաշխատ եղանակով ստանալու նպատակով Հայաստանի Հանրապետության արդարադատության նախարարության աշխատակազմի պետական ռեգիստրի գործակալության տեղեկավական համակարգին միանալու համար:

	ՀՀ ԿԱ պետական եկամուտների կոմիտե 2017-08-23 թիվ 01/11-1/32033-17 գրություն
	Դիտողություններ և առաջարկություններ չկան:
	
	

	ՀՀ նոտարական պալատ 2017-08-11 թիվ 556/17 գրություն
	        «Հայաստանի Հանրապետության կառավարության 2011 թվականի հունիսի 2-ի N 860-Ն որոշման մեջ  փոփոխություններ և  լրացում կատարելու մասին» Հայաuտանի Հանրապետության կառավարության որոշման նախագծի վերաբերյալ առաջարկում են.

         Նոտարը օգտվում է ՀՀ ԱՆ աշխատակազմի պետական ռեգիստրի գործակալության տեղեկատվական համակարգից երկու դեպքում՝ 

        1. իրավաբանական անձի մասնակցությամբ գործարքներ վավերացնելու դեպքում, երբ դիտում կամ բեռնում է իրավաբանական անձի վերաբերյալ տվյալներ, էլեկտրոնային քաղվածք և կցում նոտարական գործին,

         2. գործակալության սպասարկման գրասենյակի գործառույթ իրականացնելու դեպքում:

        Առաջին դեպքում կարծում ենք, որ նշված ծառայությունը նոտարների համար պետք է լինի անվճար՝ նկատի ունենալով, որ «ՀՀ կառավարության ծրագրի մասին» ՀՀ կառավարության 18.10.2016 թ. թիվ 1060-Ա որոշման հավելվածի 1.1 մասի 7-րդ կետի համաձայն՝ պետական կառավարման համակարգում ներդրված «մեկ պատուհանի» սկզբունքի իրագործումը ենթադրում է նաև նոտարի կողմից ընդհանուր ծառայության մատուցում, բացի այդ, ի տարբերություն նախագծի ցանկում նշված սուբյեկտների, Հայաստանի Հանրապետության նոտարները հանդես են գալիս Հայաստանի Հանրապետության անունից, նշանակվում են Հայաստանի Հանրապետության արդարադատության նախարարի կողմից և, ըստ այդմ, կազմում են ՀՀ արդարադատության համակարգի մի մասը:

         Բացի այդ, առաջին դեպքում նոտարը չի կարող լրացուցիչ վճար գանձել և սահմանափակված է ՀՀ կառավարության 26.05.2011 թվականի նոտարի կողմից մատուցվող վճարովի ծառայությունների սակագները հաստատելու և Հայաստանի Հանրապետության կառավարության 2002 թվականի ապրիլի 25-ի թիվ 919-Ն որոշումն ուժը կորցրած ճանաչելու մասին թիվ 733-Ն որոշման դրույթներով:
          Երկրորդ դեպքում, երբ նոտարը նշված համակարգից օգտվելու միջոցով մատուցում է վճարովի ծառայություն, ստանում է եկամուտ, կարծում ենք, որ ցանցից օգտվելու համար վճարելը արդարացի է:

         Ելնելով վերոգրյալից՝ առաջարկում ենք համակարգից օգտվելու համար սակագին սահմանել միայն այն դեպքում, երբ նոտարը իր անհատական գաղտնաբառով մուտք է գործում ՀՀ կառավարության էլեկտրոնային ռեգիստր՝ որպես իրավաբանական անձանց գործակալության սպասարկման գրասենյակ, իսկ իրավաբանական անձի մասնակցությամբ գործարքների վավերացնելիս Aenis էլեկտրոնային նոտար համակարգի միջոցով իրավաբանական անձի վերաբերյալ տվյալների դիտումը և բեռնումը թողնել անվճար:
         Միաժամանակ առաջարկում ենք հստակեցնել, թե ՀՀ պետական ռեգիստրի համակարգից միանալու վճարովի դառնալու պարագայում արդյոք պարտադիր է բոլոր նոտարների նշված ցանցին միանալը՝ հաշվի առնելով «Նոտարիատի մասին» ՀՀ օրենքի 41 հոդվածի 3-րդ կետը:
         Պարտադիր լինելու պարագայում առաջարկում ենք՝
         1. Նվազեցնել նշված սակագինը, քանի որ նոտարների մի մասը, հատկապես մարզերում, հազվադեպ են իրականացնում, կամ առհասարակ չեն իրականացնում գործակալության սպասարկման գրասենյակի գործառույթ, ինչպես նաև ոչ հաճախ են վավերացնում իրավաբանական անձի մասնակցությամբ գործարքներ, և դա նրանց համար լինելու է լրացուցիչ ու ավելորդ բեռ,

         2. Կառավարության վերոնշյալ որոշմամբ սահմանված գործառույթի իրականացման համար նոտարների համար ևս սահմանել որոշակի սակագին,

         3. վճարովի հիմունքներով ցանցին միանալու դեպքում նոտարին հասկանալի դարձնել բաժնեմասերի նկատմամբ սահմանափակումների առկայության և/կամ բացակայության վերաբերյալ տեղեկատվությունը,

         4. բեռնվող տեղեկատվությունը դարձնել առավել լիարժեք, թարմացնել էլեկտրոնային արխիվը;
         5. թույլատրել նոտարներին ՀՀ իրավաբանական ռեգիստրից էլեկտրոնային քաղվածքներ տրամադրել իրենց կողմից կնքված տարբերակով, վճարովի հիմունքներով:
	Ընդունվել է մասնակի
	Նախագծի 1-ին կետի 3-րդ ենթակետը շարադրվել է նոր խմբագրությամբ և 50000 ՀՀ դրամ սակագինը սահմանվել է իրավաբանական անձանց պետական գրացնում, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառում իրականացնող մարմնի սպասարկման գրասենյակների գործառույթներն իրականացնելու նպատակով և գրանցամատյանի տեղեկություններն ինքնաշխատ եղանակով ստանալու նպատակով Հայաստանի Հանրապետության արդարադատության նախարարության աշխատակազմի պետական ռեգիստրի գործակալության տեղեկավական համակարգին միանալու համար:

Միաժամանակ, հարկ է նշել, որ 2-րդ, 3-րդ, 4-րդ և 5-րդ կետերով ներկայացված առաջարկությունները դուրս են նախագծի կարգավորման շրջանակներից:

	«Օրենսդրության կարգավորման ազգային կենտրոն» հիմնադրամ 2017-12-15 թիվ 37/37.2/27384-17 գրություն
	«Հայաստանի Հանրապետության կառավարության 2011 թվականի հունիսի 2-ի N 860-Ն որոշման մեջ  փոփոխություններ և  լրացում կատարելու մասին» Հայաuտանի Հանրապետության կառավարության որոշման նախագծի վերաբերյալ առաջարկում են.
1. Իրավաբանական անձանց պետական գրանցում, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառում իրականացնող մարմնի սպասարկման գրասենյակների գործառույթներն իրականացնելու նպատակով և գրանցամատյանի տեղեկություններն ինքնաշխատ եղանակով ստանալու նպատակով ՀՀ ԱՆ աշխատակազմի պետական ռեգիստրի գործակալության տեղեկատվական համակարգին միանալու համար սահմանվեն վճարներ.

· Փաստաբանների և փաստաբանական գրասենյակների համար՝ մեկ ամսվա համար` 20000 ՀՀ դրամ, մեկ տարվա համար՝ 200000 ՀՀ դրամ.

· Նոտարների համար՝ մեկ ամսվա համար` 20000 ՀՀ դրամ, մեկ տարվա համար՝ 200000 ՀՀ դրամ.

2. Հանել պետական միասնական գրանցամատյանի տեղեկություններն ինքնաշխատ եղանակով ստանալու իրավունք ունեցող փաստաբանների նկատմամբ պահանջը, այն է՝ վերջին երկու տարվա ընթացքում տարեկան առնվազն 30 մլն դրամի հարկվող շրջանառություն ունեցող փաստաբանական գրասենյակը կամ անհատ ձեռներեց փաստաբանը, որը գործունեություն է իրականացնում առնվազն վերջին 5 տարվա ընթացքում, և հնարավորություն ընձեռել բոլոր փաստաբանական գրասենյակներին և անհատ ձեռներեց փաստաբաններին համապատասխան վերապատրաստումները անցնելուց հետո իրավունք ունենալ Գործակալության պետական միասնական գրանցամատյանի տեղեկությունները ինքնաշխատ եղանակով ստանալու և Գործակալության սպասարկման գրասենյակների գործառույթներն իրականացնելու:

3. Հաստատել ՀՀ ԱՆ հետ նոտարների, փաստաբանական գրասենյակների և անհատ ձեռներեց փաստաբանների հետ կնքվող պայմանագրի օրինակելի ձևերը, ընդ որում պայմանագիրը կարող է կնքվել ինչպես անորոշ ժամկետով, այնպես էլ որոշակի ժամկետով:

4. 1-ին կետով սահմանված ծառայությունների ձեռք բերման համար պայմանագիրը կնքվում է Գործակալության հետ:
	Ընդունվել է մասնակի
	Նախագիծը լրամշակվել է: Իրավաբանական անձանց պետական գրանցում, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառում իրականացնող մարմնի սպասարկման գրասենյակների գործառույթներն իրականացնելու նպատակով և գրանցամատյանի տեղեկություններն ինքնաշխատ եղանակով ստանալու նպատակով ՀՀ ԱՆ աշխատակազմի պետական ռեգիստրի գործակալության տեղեկատվական համակարգին միանալու համար սահմանվել են վճարներ` փաստաբանների և փաստաբանական գրասենյակների համար՝ մեկ ամսվա համար` 50000 ՀՀ դրամ, մեկ տարվա համար՝ 500000 ՀՀ դրամ: Նշված կարգավորումն իրատեսական է հետևյալ հիմնավորմամբ. 
1. փաստաբանների, անհատ ձեռներեց փաստաբանների և փաստաբանական գրասենյակների ներկայացուցիչ փաստաբանները  իրավաբանական անձանց պետական գրանցում, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառում իրականացնող մարմնի սպասարկման գրասենյակների գործառույթներն իրականացնելու և գործակալության պետական միասնական գրանցամատյանի տեղեկություններն ինքնաշխատ եղանակով ստանալու համար հաճախակի են դիմում ՀՀ ԱՆ աշխատակազմի իրավաբանական անձանց պետական ռեգիստրի գործակալությանը, անձամբ են նախաձեռնություն հանդես բերում և պատրաստակամ են վճարելու մեր կողմից առաջարկվող վերը նշված  վճարները,

2.  փաստաբանների, անհատ ձեռներեց փաստաբանների և փաստաբանական գրասենյակների կողմից ծառայությունների մատուցման շրջանակն  ավելի մեծ է, քան նոտարներինը կամ նոտարական գրասենյակներինը, նրանց կողմից ավելի շատ է ծառայություններ մատուցվում իրավաբանական անձանց հիմնադիր փաստաթղթերի, կանոնադրության փոփոխությունների, առևտրային կազմակերպությունների մասնակիցների փոփոխության, վերակազմակերպման և լուծարման պետական գրանցման համար անհրաժեշտ  փաստաթղթերի կազմման, ինչպես նաև գործակալությունում որպես պատվիրատուի ներկայացուցիչ հանդես գալու ոլորտներում,

3.  նշված ոլորտներում ֆիզիկական և իրավաբանական անձինք ավելի հաճախակի են դիմում և օգտվում փաստաբանների ու փաստաբանական գրասենյակների ծառայություններից, քան նոտարների կողմից մատուցվող ծառայություններից.

4. 2014թ.-ին իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառում իրականացնող մարմնի սպասարկման գրասենյակների գործառույթներն իրականացնելու համար վերապատրաստվել են 65 նոտար: Վերապատրաստում անցած նոտարներից պետական ռեգիստրի գործակալության տեղեկատվական համակարգին միանալու մասին պայմանագիր է կնքել 23-ը, սակայն նման ծառայություն է իրականացնում միայն 1 նոտար, 

5. փաստաբանների և փաստաբանական գրասենյակների թիվը Հայաստանի Հանրապետությունում ավելի մեծ է, քան նոտարների կամ նոտարական գրասենյակների թիվը:
Բացի այդ Հայաստանի Հանրապետության կառավարության 2012 թվականի սեպտեմբերի 6-ի N 1125-Ն որոշման մեջ պետական միասնական գրանցամատյանի տեղեկություններն ինքնաշխատ եղանակով ստանալու իրավունք ունեցող մասնավոր անձանցից փաստաբանական գրասենյակների կամ անհատ ձեռներեց փաստաբանների հարկվող շրջանառությունը նախագծով նվազեցվել է և սահմանվել է 20 մլն դրամի:

